
Umsögn vegna frumvarps til laga um breytingu á ýmsum lagaákvæðum sem 
tengjast fiskeldi (áhættumat erfðablöndunar, úthlutun eldissvæða, 
stjórnvaldssektir o.fl.). 457. máli á 148. Löggjafarþingi 2017-2018.

Inngangur.
IS 47 ehf er að öllu leyti í eigu Gísla Jóns Kristjánssonar og eiginkonu hans Friðgerðar Guðnýjar 
Ómarsdóttur. Fyrirtækið stundar regnbogasilungseldi á Önundarfirði og hefur gert það síðan 
árið 2013 en hefur verið í áframeldi á þorski í sjókvíum síðan 2011. Fyrirtækið er með 1.200 
tonna starfsleyfi og er 1.200 rekstrarleyfisumsókn á Önundarfirði í gangi.
ÍS 47 ehf er er í Landssambandi fiskeldisstöðva og einnig aðili að Samtökum fyrirtækja í 
sjávarútvegi.

Áhættumat Hafró.
ÍS 47 ehf tekur undir sameiginlega umsögn SFS og SA til Atvinnu- og nýsköpunarráðuneytisins 
fyrr í vetur þar sem tekið er fram að það beri að varast að lögfesta áhættumat Hafró. Því 
áhættumatið er á engan hátt tilbúið til lögfestingar.
Fjölmargar athugasemdir eru við áhættumat Hafró má þar t.d. nefna mótvægisaðgerðir. 

Frumvarps drögin.
I frumvarpinu er lítið sem ekkert talað um regnbogasilung, því spyr ég „af hverju ekki 
regnbogasilungur"? Regnbogasilungseldi er mjög góður valkostur þar sem ekki er hætta á 
erfðablöndun. Í grein Ólafs Sigurgeirssonar lektors við Háskólann á Hólum kemur fram að 
honum hugnist mjög eldi á regnbogasilungi, eftir að hafa farið yfir aðrar þær tegundir en lax 
og bleikju sem reynt hefur verið að ala á Íslandi.
https://www.mbl.is/200milur/frettir/2018/04/28/islendingar thurfi ad vanda til verka/

Frumvarpsdrögin eru samin út frá hagsmunum og álitamálum vegna eldis á laxi, en ákvæðum 
er þó ætlað að gilda almennt um fiskeldi á Íslandi. Löggjöfin þarf að taka tillit til eldis á öðrum 
tegundum t.d. regnbogasilungi, þannig að slíkt eldi verði ekki takmarkað eða bundið kvöðum 
að nauðsynjalausu. Í drögunum og gildandi lögum felst að atvinnugreinin fiskeldi mun ekki fá 
eðlilegt svigrúm til að þróast þar sem lagaumhverfið verður sér sniðið af stórfyrirtækjum.

Talað er um í drögum frumvarpsins að fyrirtæki sem ali ófrjóan lax verði tímabundið 
undanþegið greiðslu á auðlyndar gjaldi. Regnbogasilungur er líka ófrjór, en fyrirtæki sem ala 
regnbogasilung eiga að geiða auðlyndargjald. Af hverju er þetta misræmi í drögunum?

http://www.althingi.is/thingstorf/thingmalalistar-eftir-thingum/ferill/?ltg=148&mnr=457
http://www.althingi.is/thingstorf/thingmalalistar-eftir-thingum/ferill/?ltg=148&mnr=457
https://www.mbl.is/200milur/frettir/2018/04/28/islendingar_thurfi_ad_vanda_til_verka/


Þar sem talað er um ógildingu leyfisumsókna á þeim svæðum þar sem burðarþolsmat hefur 
ekki farið fram. Er ekkert tekið tillit til þess að fyrirtækið ÍS 47 ehf sem hóf starfsemi árið 2013 
á Önundarfirði, er með rekstrarleyfisumsókn í gangi, gæti fyrirtækið átt það á hættu að 
umsóknin verði gerð ógild þar sem burðarþolsmat sem farið hefur fram, er enn í vinnslu og 
Hafró ekki birt niðurstöður. Ekkert réttlæti er í því þar sem Önundarfjörður var ekki fyrr í 
röðinni við útreikninga á burðarþolsmati.

Óskað er eftir fundi

ÍS 47 ehf óskar eftir því að fá tækifæri til að koma fyrir Atvinnuveganefnd og kynna sitt 
sjónarmið enn frekar.

Fyrir hönd ÍS 47 ehf.

Gísli Jón Kristjánsson 
Framkvæmdastjóri


